                                «Музычны турнір» 
     Калі да вырашэння неабходнай і няпростай задачы падысці творча і крэатыўна, вынік можа не толькі здзівіць і парадаваць, але і накіраваць на пазітыўную працу ў далейшым, а таксама падказаць неабходныя напрамкі ў вучэбнай дзейнасці. 
Мерапрыемства, якое прайшло нядаўна на фартэпіянным аддзяленні Воранаўскай дзіцячай школы мастацтваў, стала для навучэнцаў адначасова і залікам, і «музычным турнірам». Дзве каманды: «Залатая ліра» і «Мелодыя»  спаборнічалі не толькі ў выкананні гам і эцюдаў, але і адказвалі на падступныя пытанні гульні-віктарыны. 
У коле суддзяў прысутнічалі не толькі педагогі, але і старэйшыя таварышы спаборнічаючых, і вердыкт быў прафесійным і справядлівым: пасля падліку набраных балаў былі названыя лепшая каманда і выканаўца, уручаны прызы. 
Мерапрыемства прайшло ў творчай атмасферы, падарыўшы ўсім удзельнікам масу станоўчых эмоцый!

